
 
 
 
 

ᑭᒃᑯᑐᐃᓐᓇᓄᑦ ᑐᓴᒐᒃᓴᖅ 

 

ᓄᕙᕐᔪᐊᕐᓇᖅ−19−ᒧᑦ ᐱᖓᔪᖓᓂ ᑲᐴᑎ ᐊᑐᐃᓐᓇᐅᓕᖅᐳᖅ 

ᑕᓪᓕᒪᓂᒃ ᐱᒋᐊᕐᓗᓂ ᖁᓕᓪᓗ ᐊᑕᐅᓯᕐᒧᑦ ᑎᑭᓪᓗᒍ 

ᐅᑭᐅᓕᖕᓄᑦ 

ᐊᒌᓯ 26, 2022 

ᓄᓇᕗᓕᒫᒧᑦ 45 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᑦ ᒐᕙᒪᖓᓂ, ᖃᖓᑦᑎᐊᖅ ᐊᔪᕆᖅᓲᔾᔨᔾᔪᑕᐅᓚᐅᖅᑐᖅ 

ᑲᓇᑕᒥ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓂ  ᖃᓄᐃᓕᐅᕈᑕᐅᓪᓗᓂ ᑲᐴᑎᑦ ᒥᒃᓵᓄᑦ, ᐱᖓᔪᖓᓂ 

ᓄᕙᕐᔪᐊᕐᓇᖅ−19−ᒧᑦ ᑲᐴᑎᒥᒃ ᐊᑐᐃᓐᓇᐅᑎᑦᑎᓂᐊᓕᖅᐳᑦ ᓄᓇᕗᒻᒥᐅᓕᒫᓄᑦ ᑕᓪᓕᒪᓂᒃ 

ᐱᒋᐊᕐᓗᓂ ᖁᓕᓪᓗ ᐊᑕᐅᓯᕐᒧᑦ ᑎᑭᓪᓗᒍ ᐅᑭᐅᓕᖕᓄᑦ.  ᐱᖓᔪᖓᓂ ᑲᐴᑎ ᐊᑐᐃᓐᓇᐅᕗᖅ 

ᐱᖃᑖᓂ ᑲᐱᔭᐅᓚᐅᖅᑐᓄ ᑕᖅᑭᑦ ᐊᕐᕕᓂᓕᑦ ᐅᖓᑖᓂᓪᓗ ᐊᓂᒍᖅᑐᓂᑦ. 

ᖃᖓᑦᑎᐊᖅ ᓇᓗᓇᐃᖅᓯᔪᓐᓇᖅᓯᓚᐅᖅᐳᑦ ᑲᐴᑎᐅᑉ ᐊᑑᑎᖃᕐᓂᖓ ᓄᕙᕐᔪᐊᕐᓇᖅ-19 

ᖃᓂᒪᓐᓇᒧᑦ ᓄᖑᑉᐸᓪᓕᐊᓕᖃᑦᑕᕐᒪᑦ ᖃᖓᙳᕌᖓᑦ. ᐱᖓᔪᖓᓂ ᓄᕙᕐᔪᐊᕐᓇᖅ-19−ᒧᑦ ᑲᐴᑎ 

ᓴᐳᔾᔨᒋᐊᒃᑲᓐᓂᕈᓐᓇᖅᐳᖅ ᓴᐳᔾᔨᒃᑲᓐᓂᓕᕐᓗᓂᓗ ᓄᖑᑉᐸᓪᓕᐊᓚᐅᖅᑐᒥᑦ ᓯᕗᓪᓕᕐᒥ 

ᑲᐱᔭᐅᔾᔪᑎᒋᓚᐅᖅᑕᕐᓂᑦ.  ᐱᖓᔪᖓᓂ ᓄᕙᕐᔪᐊᕐᓇᖅ-19−ᒧᑦ ᑲᐱᔭᐅᓯᒪᔪᑦ 

ᓴᐳᔾᔨᑦᑎᐊᕐᓂᖅᓴᐅᔪᓐᓇᖅᐳᑦ ᖃᓂᒻᒪᕐᔪᐊᕋᔭᓚᐅᖅᑐᒥᑦ, ᐋᓐᓂᐊᕐᕕᖕᒦᓐᓇᔭᖅᑐᒥᑦ ᐅᕝᕙᓘᓐᓃᑦ 

ᐃᓅᔪᓐᓃᕋᔭᓚᐅᖅᑐᒥᑦ. 

ᖃᐅᔨᒪᓇᖅᓯᖅᑰᔨᖕᒪᑦ ᑲᓇᑕᒥ ᓄᑖᓂᒃ ᓄᕙᒡᔪᐊᕐᓇᖅ-19 ᐋᓐᓂᐊᓕᑲᑕᑐᐃᓐᓇᕆᐊᖃᕐᓂᖏᓐᓂᒃ 

ᓯᓚᕗᑦ ᓂᒡᓚᖅᐸᓪᓕᐊᓂᖓ ᒪᓕᒡᓗᒍ ᐊᒻᒪᓗ ᐃᓄᐃᑦ ᐃᓯᖅᓯᒪᓂᖅᓴᐅᓂᐊᓕᕐᒥᑎᓪᓗᒋᑦ 

ᐃᒡᓗᖏᓐᓂ, ᖃᓂᒪᓐᓇᒥ ᐊᐃᑦᑐᕐᓗᐃᓴᕋᐃᓐᓂᖅᓴᐅᓕᕐᓗᑎᒃ. ᓄᓇᕗᒻᒥᐅᑦ ᐱᕙᒌᔭᕈᓐᓇᖅᐳᑦ 

ᓄᕙᕐᔪᐊᕐᓇᖅ-19−ᑖᕐᓂᐊᖅᑐᓂᑦ ᐅᓄᖅᓯᒋᐊᑐᐃᓐᓇᕆᐊᓕᖕᓂᑦ ᐅᑭᐅᖑᓂᐊᖅᑐᖅ 

ᐊᖑᒻᒪᑏᓐᓇᕋᓱᒡᓗᑎᒃ ᓄᕙᕐᔪᐊᕐᓇᖅ-19 ᑲᐴᑎᖓᓂ. 

ᓱᓕ ᓄᕙᕐᔪᐊᕐᓇᖅ−19−ᒧᑦ ᑲᐱᔭᐅᖁᔨᓪᓚᕆᒃᐳᑦ ᓄᕙᕐᔪᐊᓚᐅᕋᓗᐊᕈᕕᓪᓘᓐᓃᑦ ᐊᓐᓇᐅᒪᔾᔪᑎᕗᑦ 

ᓄᖑᑉᐸᓪᓕᐊᓕᖃᑦᑕᕐᒪᑕ.  ᖃᓂᒪᓐᓇᖅᑐᓄᑦ ᑎᒦᑦ ᓴᐳᔾᔨᔪᓐᓇᑦᑎᐊᕐᓂᖅᓴᐅᖁᓪᓗᒍ 

ᓄᕙᕐᔪᐊᕐᓇᖅ-19−ᒧᑦ ᖃᓂᒪᓚᐅᖅᑎᓪᓗᑎᑦ, ᐱᓇᓱᐊᕈᓯᕐᓂ 8−ᓂᒃ ᐅᑕᖅᑭᔭᕆᐊᖃᖅᐳᑎᑦ 

ᖃᓂᒪᑲᑕᓯᒋᐊᕐᕕᒋᓚᖅᑕᕐᓂ, ᐅᕝᕙᓘᓐᓃᑦ ᓄᕙᕐᔪᐊᕐᓂᕋᖅᑕᐅᓚᐅᕐᓗᑎᑦ ᑲᐱᔭᐅᓂᐊᕐᓗᑎᑦ. 

ᓱᓕ ᐃᓂᒃᓴᓕᐅᕈᓐᓇᖅᐳᑦ ᓯᕗᓪᓕᕐᒥ, ᑐᒡᓕᐊᓂ ᐱᖓᔪᖓᓂᓪᓘᓐᓃᑦ ᑲᐱᔭᐅᔪᒪᔪᓄᑦ 

ᐱᔪᓐᓇᖅᑎᑕᐅᔪᓄᑦ ᓄᓇᕗᒻᒥᐅᓄᑦ ᐋᓐᓂᐊᕐᕕᖕᒧᑦ ᐅᖁᒪᐃᓐᓂᕐᓂᐊᕐᕕᖕᒧᓪᓘᓐᓃᑦ ᐅᖄᓚᓗᑎᑦ. 

https://www.gov.nu.ca/sites/default/files/vaccine_eligibility_1.pdf


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᐊᐱᖅᑯᑎᒃᓴᖃᕈᕕᑦ ᑲᐴᑎᐅᑉ ᒥᒃᓵᓄᑦ, ᐅᖄᓚᕝᕕᒋᓗᒍ ᓄᕙᒡᔪᐊᕐᓇᖅ-19 ᑐᑭᓯᒋᐊᕐᕕᖓ 

ᐊᑭᖃᙱᑦᑐᖅ ᐅᕗᖓ 1-888-975-8601 8:30−ᒥ ᐅᓪᓛᑯᑦ 5:00−ᒧᐊᕋᓱᖕᓂᖓᓄᑦ ᓇᒡᒐᔾᔭᒥ 

ᐅᓪᓗᑐᐃᓐᓇᕐᒧᑦ, ᐅᕗᖓᓘᓐᓃᑦ ᑕᑯᒋᐊᕐᓗᑎᑦ 
www.gov.nu.ca/iu/aanniaqangnanngittulirijikku/information/nuvagjuarnaq-19mut-
kapijauniq. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑖᓇᕋᐃ ᓴᒧᕕᐅᓪ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712 
dsommerville1@gov.nu.ca 

http://www.gov.nu.ca/iu/aanniaqangnanngittulirijikku/information/nuvagjuarnaq-19mut-kapijauniq
http://www.gov.nu.ca/iu/aanniaqangnanngittulirijikku/information/nuvagjuarnaq-19mut-kapijauniq
mailto:dsommerville1@gov.nu.ca

